
He wahi papahana kēia no ka hoʻokino hou ʻana i kēia moʻolelo kahiko ʻo Mākālei, ka 
lāʻau piʻi ona a ka iʻa. E huakaʻi mai nō me aʻu! E nānā mai i kuʻu alahele o ke kūkulu 
ʻana i kaʻu mana hou o kēia moʻolelo kahiko. Ua hoʻopōkole ʻia mai. Ua hoʻomaʻalahi 
ʻia iho. I kamaʻāina hou hoʻi kākou i nā mea nui o kēia moʻolelo o ko kākou mau kūpuna. 
A ulu aʻe la paha ka manaʻo e huli hou aku i nā moʻolelo kahiko ʻē aʻe he nui wale, e 
waiho wale ana ma nā nūpepa ʻōlelo Hawaiʻi. E ʻike mai i kaʻu mau koho, kaʻu mau wae 
ʻana a me nā mea e koʻikoʻi ai kēia ʻano papahana hoʻokino moʻolelo. E ʻike hoʻi kākou i 
kekahi keiki ʻeuʻeu o Makawao, a me kona kumuhona. ʻO Haumea nui a ke āiwaiwa, a 
me kāna mau hana kupanaha kamahaʻo.  

